
Baie dankie vir die Kers- en nuwejaarswense
aan die Sonder Seéls-span. Ons pak die jaar
aan met nuwe moed, en hoop dat Rampie se
tydskrif (dis nou Sonder Seéls) steeds vir jou
vreugde sal bring in 2023. B. 14

“Wanneer ek terugkyk na my kinderdae,
dink ek aan die boerdery wat my pa bedryf
het en hoe hy eintlik dieselfde seisoene
beleef het as wat ons in die ekonomie en
die beleggingswéreld beleef Marius Kruger
het waardevolle lesse geleer tydens sy
grootwordjare. Bl. 3

Wat voeg waarde toe tot jou vakansie of
uitstappies? Laat weet gerus vir ons watter
ervarings die afgelope tyd waarde toegevoeg

Tnbooond)

het tot jou lewe. Marlou en Esmé van den Berg
weet presies wat hulle wil doen: hulle kyk voéls
dwarsoor die wéreld. Bl. 5

Beter doen is nooit te laat nie, veral as jy dit van jou
lysie van nuwejaarsvoornemens afhaal en dit doén.
Vandag is die dag om te begin. Bl. 9

Indien jy een van die onlangse uitgawes van Sonder
Seéls misgeloop het, kan jy dit aflaai by
www.sonderseels.co.za. Om met ons te gesels, stuur
'n e-posboodskap na kontak@sonderseels.co.za.

Geniet Sonder Seéls!
Groete

Lily o ?/55

" MENSLIKE

Dit is nooit te laat
om geestelik en
liggaamlik
gesonder te leef
nie - en met meer
humor.

Die Waddensee
Weérelderfenis-
gebied strek vanaf
Nederland oor
Duitsland tot in
Denemarke.

Ploeg, eg, plant,

grondboontjies

trek, lusern sny,
katoen pluk ...
ook skofffel.

Voeg tiemie en kaas
by geelwortels en
murgpampoentjies
vir 'n uitsonderlike
geurige gereg.

14

Rampie 'n
papierdonkie?
Gaan skinder
op 'n ander

plek man!

12

Moenie alleen voel
nie: elkeen van ons
speel losieshuis vir
triljoene organis-
mes. Die Menslike
Dieretuin

Die seisoene van beleggingsopbrengste

Ek het as kind in die Noord-Kaap grootgeword as

een van sewe kinders. My ouers het op die Vaalharts-
besproeiingskema geboer en ek was die tweede
jongste kind en die jongste van vier broers. Dit was
moeilike tye né die oorlog en almal was arm. Die
verskillende seisoene wat ons op die skema beleef
het, herinner my meer aan die tipe werk wat ons
gedoen het tydens die verskillende seisoene van die
boerdery as die uiterste temperature wat ons daar
beleef het. Ons het in die winter begin ploeg en plant
om die koring in die laat somermaande te oes. Die
koringoes het soms doodgeryp en is vir 'n paar jare
s6 erg deur hael verwoes dat daar niks van die oes
oorgebly het nie. Gedurende planttyd het my pa ons
vier seuns uit die skool gehaal om vir 'n week lank die
lande te bewerk en die koring te plant. Ons het beurte
gemaak om op die trekker te wees en het sesuur-skofte
gewerk: ploeg, eg, plant en walle optrek vir die
vloedbesproeiing. In die aande was dit bitter

koud op die trekker, maar dit was vir ons een

van ons hoogtepunte van die jaar om

vir 'n week nie skool toe te gaan nie!

—

Ons het na die koringoes einde
November ook in ons vrugteland
gewerk waar waatlemoene en
spanspek geplant is. Ons seuns
kon dan die opbrengs van die
waatlemoene en spanspek

as sakgeld verdien. Ons moes
Desembermaande in die bloedige
warm Noord-Kaapse son in die
lande skoffel om dit skoon te hou
van onkruid. Dit was nie maklik nie,
aangesien ons vriende lekker met
hulle perde verby ons gery het na
die Hartsrivier wat ons speelplek
was.

Januarie het die ploeg en plant weer
begin vir die grondboontjieseisoen.
Hier kon ons ook saam met die
werkers grondboontjies trek vir
sakgeld (seker die hardste werk wat
jy kry, veral as die grond droog is en

Marius Kruger

jy elke plant met die hand uit
die grond moet trek). Intussen
was daar lusern wat gesny en
gebaal moes word vir die skape
en melkbeeste. Dan was daar
ook katoen wat gepluk en in
bale getrap moes word. Hier het
ons as kinders groot pret gehad
om die katoen in die katoenbale
vas te trap.

Wanneer ek terugkyk na my
kinderdae, dink ek aan die
boerdery wat my pa bedryf
het en hoe hy eintlik dieselfde
seisoene beleef het as wat

ons in die ekonomie en die
beleggingswéreld beleef. Hy
het sekere beginsels toegepas
wat in enige beleggingstrategie
van kardinale belang is. Hy het
gediversifiseer met verskillende




Finansies

gewasse in verskillende seisoene. Hy was blootgestel
aan natuurrampe en moes dikwels raap en skraap
om kos en klere vir sewe kinders te voorsien in n
seisoen wanneer daar nie 'n oes was nie. Hy het
egter altyd weer begin en soms nuwe gewasse
geplant. Hy kon ook die suksesse vier deur ons
kinders een maal per jaar na die oes almal Kaap toe
te neem vir die wintervakansie.

Ons het die afgelope paar jaar baie van hierdie
seisoene beleef. Ons het eers Covid-19 gehad,

wat die markte met 30% tot 40% laat daal het.
Daarna het ons 'n goeie herstel gehad en baie

goeie opbrengste gekry. Sedert Februarie 2022 het
ons weer die oorlog in die Oekraine ervaar, wat
wéreldmarkte geskud het. Ons het hoé inflasie begin
kry met rentekoerse wat wéreldwyd begin styg het,
met negatiewe gevolge vir markte. Ons plaaslike
mark het vanaf 77 000 punte tot 56 000 punte
gedaal. Intussen het die mark die laaste drie maande
tot 75 000 punte herstel.

Ons sien dus dat die seisoene in die
beleggingswéreld ook kom en gaan. Daar is die
storms waaraan ons niks kan doen nie, soos 'n
pandemie en oorloé, maar daar is ook seisoene
waar ons 30% opbrengs in drie maande kry en die
opbrengs kan geniet. Die geheim is om die seisoen
te herken en die geduld te hé om te wag vir die
goeie seisoen se opbrengste. Ons moet nuwe idees
navors en sekere beleggingsbeginsels toepas in

ons strategie om beleggings oor die lang termyn
suksesvol te maak. Van die lesse wat ek by my pa in
boerdery geleer het, kan ek vandag nog toepas in
my beleggingstrategie. Een daarvan is om binne my
vermoé te leef, veral wanneer die oes misluk het.
Ek kan ook die oes geniet wanneer daar oorvloed
is. Daar is altyd weer 'n oes na so h misoes, indien
ons hard werk. Diversifiseer jou portefeulje deur in
verskillende bateklasse te belé. Wag geduldig vir
die oes. Jy kan nie groen koring eet nie. Pas
jou oes op en bestry die plae en peste.
Jy kan ook pret hé terwyl jy werk.

Sonder Seéls | Reis

Nederland word gewoonlik met kanale, windmeulens, kaas, klompe
en tulpe vereenselwig, wat jou laat wonder of Nederland oor enige
noemenswaardige voéllewe beskik. Marlou en Esmé van den Berg het
gaan kyk en ‘n voélparadys ontdek wat hul asems weggeslaan het.

Esmé enMarlou van den Berg
op Texeleiland

Daar is unieke voélspesies op elke
kontinent en in elke land. Party lande
het wel 'n groter verskeidenheid en
soms ook groter getalle voéls as ander
lande vir verskeie redes. Die meeste
omgewings leen hulle tot voélkyk - selfs
die groot stede - waar pragtige voéls
veral in parke gesien kan word. Vir ons
het voélkyk deel van ons lewe geword.
Voélkyk word gevolglik gewoonlik in ons
reise en uitstappies vervleg. Dit maak ons

herinneringe aan plekke nog meer
kosbaar en beleef ons ook so iets heel
besonders van ander lande en plekke
wat ons besoek.

% daar vodls in “Yiedertand?
Hoekom het ons besluit egter

op Nederland geval? Die Covid-
pandemie het baie mense se lewens
ingrypend geraak en selfs verander.
Drome is menigmaal verydel. So is
ons beplande reis na Oos- en Wes-
Europa ook kort voor ons vertrek in
2020 afgelas. Hierdie reis sou onder
meer 'n voéluitstappie in Hongarye
en die bywoning van die Passiespele
in Oberammergau ingesluit het. Toe

-

Die Duinegebied

Kinderdijk

Foto's vanlinks:

"GreatTit"; en
Europese Robin
(“European Robin")

dit egter blyk dat die Passiespele

welin 2022 sou plaasvind, het Nederland beskik oor 'n uitgestrekte duinegebied al langs

die weskus met unieke fauna en flora. Dit is besonder ryk aan
voéllewe en het ons hier unieke voélspesies raakgeloop. Die
foto's gee 'n blik op 'n deel van hierdie besonderse gebied en
van die pragtige voéls wat ons daar teégekom het.

ons inderhaas nuwe reisplanne
gemaak. Oos-Europa was nie meer
so aanloklik as gevolg van die oorlog
nie en het ons gevolglik op Wes-
Europa en Engeland gekonsentreer.
Aangesien ons die grootste deel van
ons reis in Nederland sou deurbring, @Ww .
het ons besluit om die voéllewe in QA)adduwee Cu) q&bb@d
Nederland te ondersoek. Ons het
gevolglik spesifieke voéluitstappies
daar beplan. Ons Europese reis het
egter op elke plek wat ons besoek
het, voélkyk ingesluit — sommer so op
pad of tydens uitstappies na verskeie
besienswaardighede.

—

Die Waddenseegebied is 'n UNESCO wérelderfenisterrein. Dit is die grootste
ononderbroke stelsel van tussentyse (“intertidal”) sand- en modderbanke in die
wéreld. Hierdie gebied strek vanaf Nederland oor Duitsland tot in Denemarke. Die
Nederlandse Waddenseegebied bestaan uit vyf bewoonde en drie onbewoonde
eilande. 'n Afsluitdyk vorm 'n soliede grens met die varswater van die Ysselmeer.
Verder beskerm die seedyke langs die Hollandse, Friese en Gréoningen se kuslyne, die
vleilande.




Reis

£at

Swerm waadvoéls op Texeleiland Voéls op Texeleiland

VOels, van links naregs:
L “Greylag” Gans‘("GreyIag Goose")
i Bonﬂobie("OYs'rercatcher")
Algemene Fisant (“Common Pheasant”)

Ons kort besoek (een dag) aan die Benewens die honderde duisende 417 voélspesies al

Waddensee, neem ons na een van die waadvoéls wat die Waddensee hier aangeteken.

bewoonde eilande en die grootste as die migrasieroete tussen hulle

Hollandse Waddeneiland, Texeleiland, oorwinter- en broeiareas gebruik, Die duisende

wat ons met 'n veerboot vanaf Den en op Texel rus, broei baie van hulle derduisende voels wat

Helder (Noord-Holland) bereik. ook op Texel. Onder die broeiende ons ingewag het, het letterlik ons asems
Texeleiland is 23.7 km lank en 9.6 km bevolking tel sterretjies, meeue, weggeslaan. Ons kon ook redelik naby

breed. Die strande is ongeveer 28 km griete, tobies, rooipootruiters en aan baie van hulle kom vanweg die unieke

lank. Dit is geleé tussen die Noordsee en “graylag”ganse. Ander unieke voéls landskap en die feit dat dit broeityd was.

die Waddensee. Ongeveer 'n derde van wat hier uithang, sluit in die Europse

Texel is 'n natuurreservaat. Texel is veral Lepelaar, "Eider”, Grootsterretjie,

bekend vir voéls, hoewel interessante Arktiese Sterretjie, "“Common Scoter”, §
plant- en dierspesies ook daar voorkom. Rooibors “Merganser”, Kortooruil, §
Daar is 'n verskillende habitatte op Texel, Kemphaan, Bloukeel, "Hen Harrier”en %
s00s grasvlaktes, soutvleie, getyvlaktes, Vleivalk. Daarbenewens word rare en %
woude en duine, wat dit uiters aanloklik bedreigde voélspesies dikwels op Texel ‘é
maak vir voélkykers. 'n Verskeidenheid opgemerk. Gevolglik lok Texel jaarliks g
habitatte maak dit gewoonlik moontlik duisende voélkykers van regoor die E
om 'n baie groter verskeidenheid voéls te wéreld. Op die mees onlangse voéllys E
sien as net 'n enkele habitat. wat op die Internet gepubliseer is, is &

Voélfoto's kloksgewys
van links bo: Bontelsie
(“Avocet") - Kuifeend
("Tufted Duck”) -
Kanadese Ganse (“Canada
Geese") - Kanadese Ganskuikens
("Canada Geese goslings”) -
Kuifkopdobbertjie (“Great Crested
Grebe") - Bont Eend“Common
Dit is heeltemal moontlik om die Ny Shelduck”
duinegebied en die Waddensee-
eilande in die Nederlande self

te besoek. Ons het altesaam

Ons het in totaal 107 voélspesies
opgeteken tydens ons reis.
In Nederland, het ons onder

Foto’s: Marlou en Esmé van den Berg

andere voéls in Amsterdam,
Zaanse Schans, Volendam,
Marken, Keukenhof, Kinderdijk,
Noordwijk, die duinegebied en
Texeleiland by die Waddensee,
opgeteken. Die meerderheid
van hierdie voéls was nuwe
toevoegings tot ons lewenslys.
Hulle sluit die “Eurasion Dotterel’,
Breébekstrandloper, “Common
Eider’, Barnacle Goose’, “Brant
Goose’, “European Herring
Gull” “Gadwall” Boomkoester,
Europese Robin, “Greylag” Gans,
Kanadese Gans, Geelkwikkie,
Krooneend, “Eurasian Wren"en
die Kuifkeend in.

Januarie 2023

twee dae in die duinegebied

en op Texel deurgebring. Ons

het egter van 'n ervare voélgids
gebruik gemaak om ons bloot te
stel aan die wonderwéreld van
Nederlandse voéls - veral in die lig
van die beperkte tyd wat ons tot
ons beskikking gehad het.'n Goeie
voélgids is definitief aan te bevele
- veral as 'n mens min tyd het en
graag die spesiale voéls wil sien.

= www.birdingnetherlands.com/

= www.ecomare.nl/en/in-depth/reading-material/wadden-sea-area/dutch-wadden-region/texel/

Kontak Joost Bouwmeester
(ervare natuurlewegids)

vir 'n unieke ervaring van
Nederland se fauna en flora of 'n
natuurfotowerkswinkel.

2 +31651842536
% noordwijknatuur@gmail.com

= www.birdingholland.com/in-the-spotlight/the-island-of-texel
= www.wildbirdworld.com/the-best-bird-watching-locations-in-the-netherlands/

te Iaat nie

Een van die voordele van die ouderdom
is veronderstel om met meer wysheid na
die lewe te kyk. As jy nou ouer as sestig

is, watter raad sou jy vir jou 20-jarige self
gee? Dalk sou die meeste van ons onsself
aangeraai het om meer buigsaam oor
dinge te dink en om nie so gesteld te
wees daarop om ander “reg”te help nie,
maar met meer liefde te behandel.

Geniet ons die besef dat ons vandag
beter weet wat belangrik is en wat nie
ons kommer werd is nie of kyk ons
teen onvervulde ideale vas en wat nie
meer moontlik is nie?

Een van die hedendaagse gonswoorde
op die gebied van gerontologie -

die studie van oudword - is “positiewe
veroudering” wat kyk hoe mense nie net
langer nie maar ook gelukkiger kan lewe.
Die houding van die gemeenskap speel
wel 'n groot rol in die selfaanvaarding van
bejaardes, want negatiewe persepsies
en stereotipes is verantwoordelik vir 'n
afname in ouer persone se geheues,
vermoé om stres te hanteer, prestasie

in breintoetse en selfs vir 'n stadiger pas
waarteen hulle loop.

Hierdie bevindings en baie meer kom
voor in Rose Anne Kenny se boek

Age Proof: The New Science of Living a
Longer and Healthier Life. Sy’is 'n lerse
gerontoloog wat aan die voorpunt van
positiewe veroudering in die VSA werk.

Sonder Seéls | Lewensafrgting

Sy sé in die afgelope 200 jaar het mense
se lewensverwagting feitlik verdubbel
weens verbeterde kennis op mediese
en voedingsgebied. Baie Westerlinge
het vandag tyd en geleentheid om 'n
bevredigende en selfs opwindende
oudag te geniet. Tegnologie het
bygedra tot 'n nuwe benadering oor
ouderdom wat buigsaamheid gebring
het vir mense wat hul werk geniet en
langer daarmee wil aanhou as wat
voorheen toegelaat is. In haar boek
verduidelik sy dat volgens die nuutste
wetenskaplike kennis, relatief gesonde
bejaardes tot 80% van hul verouderende
liggaamskragte met eenvoudige
veranderings in stand kan hou.

9 Januarie 2023



Lewensafrigting

Sy vertel van 'n eksperiment waarin

vier geografiese gebiede in die wéreld
gevind is waar honderdjariges algemeen
voorkom. Hierdie sogenaamde blou sones
is die eilande Okinawa, (Japan), Ikaria
(Griekeland), Nicoya, (Costa Rica) en Loma
Linda, (Kalifornié in die VSA). Die meeste
van hierdie areas is eilande wat dus redelik
vry is van die stresfaktore van moderne
stede. Die kolonie Sewendedag Adventiste
in Kalifornié is 'n goeie voorbeeld van die
voordele van 'n geloofsgemeenskap. Prof.
Kenny se navorsing wys dat godsdienstige
geloof tussen 4 en 14 jaar tot mense se
lewens toevoeg.

Inwoners van die blou sones het sekere
lewenstyle ingemeen. Dit sluit in fisieke
aktiwiteite soos stap, tuinmaak en huiswerk
as deel van hul alledaagse verpligtinge. Dit
dra by tot 'n spesifieke doelwit vir elke dag
wanneer hulle uit die bed opstaan. Hierdie
ingesteldheid kan tot sewe jaar by iemand
se lewe voeg. Doelgerigtheid is deel
van die derde gemeenskaplike eienskap
naamlik sterk kwaliteitverhoudings
met familie en vriende

Januarie 2023

wat ander studies ook uitwys as goed vir
breinfunksies soos geheue.

Ons almal ken die skadelike gevolge
van onbehandelde stres, maar hoewel
stres deel van 'n produktiewe lewe is,
glo Kenny stres kan ingespan word om
tot kwaliteit van lewe by te dra. Die
hiper bejaardes van die blou sones bou
stresverligtende rituele in hul dagtaak
in, van happy hour met 'n glasie wyn en
ontspanne geselsies tot bidure tussen
mense wat vir mekaar omgee.

Die rol van dieet en eetgewoontes kom
natuurlik ook onder die vergrootglas.
Lesers wat verstom is oor die baie soorte
antieke grane en nuwe sogenaamde
gesondheidskosse wat deesdae
beskikbaar is, dink met reg dat hulle

dit beswaarlik kan bekostig, maar ons
weet mos vars en peulgroente en
vrugte is goedkoper as die diereproteine
waaraan baie van ons gewoond is. Blou
sonebewoners eet nie tot hulle 100%
versadig is nie, maar net tot so 80% en

dan eet hulle meestal plantgebaseerde
proteine en vis.

In China sien 'n mens ou mans vroeg
soggens op die oewers van kanale en
parke tai chi doen. Vir balans loop hulle
agteruit. Bejaardes sing en speel kaart en
musiekinstrumente terwyl groot groepe
vroue onder musiekbegeleiding oefen
en dans. Tydens my verblyf in dié land
het 'n groep vroue my geleer om saam
met hulle 'n waaierdans te doen. As ek
dit reggekry het om my geleende groot
rooi waaier op die regte oomblik oop te
skud, het die harde sjoep-geluid van baie
waaiers my groot bevrediging verskaf.
Groepsaktiwiteite bevredig nie net die
behoefte aan oefening nie, maar die vars
oggendlug en sosiale interaksie bevoordeel
die senuweestelsel en kardiovaskulére
sisteem, sé kenners. Dit is nooit te

laat om geestelik en liggaamlik
gesonder te leef nie en

terselfdertyd onsself minder

streng en met meer

humor te behandel.




Die kombinasie van tiemie en kaas
saam met geelwortels sorg vir 'n
uitsonderlike geurige gereg.

,»- e “"-'-\ r |
"?’ Sl S 750 g geelwortels

il Hoeveelhede kan
500 g murgpampoentjies in verhouding

Sout en peper na smaak verminder word
Botter vir 'n kleiner dis.

Fyngekapte tiemie, vars of gedroog
125 g gerasperde kaas

Voorverhit die oond tot 200 °C.

Was en skraap die wortels, en sny in skywe.

Was die murgpampoentjies, sny die punte af en sny dan in
skywe.

Kook nou die wortelskywe vir 5 minute in soutwater, voeg
die murgpampoentjies by en kook nog 5 minute.
Dreineer en skep uit.

Smeer 'n oondvaste bak geil met botter.

Pak die groente in afwisselende rye en geur met sout en
peper.

Strooi die tiemie oor en dan die gerasperde kaas.

Bak in die oond vir 5 tot 7 minute tot goudbruin.

Sit warm voor.

Nee, Die Menslike Dieretuin is nie ‘n distopiese roman wat handel oor 'n
toekoms wat die mensdom inwag wanneer ruimtewesens uiteindelik die aarde
besoek en besluit om ons mense as speelgoed aan te hou nie.
Vir aanhangers van een van RSG se gewildste programme, Die Professor,
(gedurende Amore Bekker se uitsaaityd) is dit natuurlik nie nuus nie. Hierdie
leser luister ongelukkig nie radio nie, so ek was onbewus van dié interessante
program voordat die boek in my om-te-leeslys opgedaag het.

Die Menslike Dieretuin handel oor it verhouding gegooi word as
die inmekaargevlegde wéreld van gevolg van ons lewenstyl en

die mens en al die verskillende -omgewings.

organismes wat in, op en deur

ons leef. Die sterkste fokus is op Toe ek, na die my eerste lees-sessie
die parasiete wat op ons teer en van hierdie boek, die voorblad

ons kan siek maak, maar daar bekyk, val die voorbladillustrasie
ook skerp gekyk na hoe ons hulle my op: dit lyk so effens soos

kan affekteer wanneer die balans Star Trek se "Starship Enterprise”
tussen ons lywe en hulle lewens en dis met hierdie filosofie van

Lekker lees

ontdekkingsreis wat die boek mens
aangryp. Ons reis in en om die Iyf,
en ontmoet hele samelewings

van bakterieé, swamme, myte en
parasiete, en leer hoe hulle lewens
ons s'n beinvloed - asook andersom.

Die ontdekkingsreis word opgedeel

in drie afdelings: ons verken die
parasiete eers van buite die Iyf,
volgende die buite-na-binne kalante
wat ons bloed suig en so ander
parasiete na ons oordra, en laastens

'n bielie van 'n afdeling wat handel
oor die organismes wat binne-in ons
woon. Die in-diepte inligting oor al die
endoparasiete wat moontlik binne-in
ons kan nesskop, laat mens met ander
0é kyk na elke slaaiblaar of stukkie
sushi wat jy eet en stukkie grond waar
jy kaalvoet wil loop. Dit laat jou ook
wonder oor die eerbare intensies van
enige muskiet wat hierdie tyd van die
jaar jou bloed wil kom suig, soek hulle
net kos, of bring hulle reisigers saam
wat in jou lyf wil losies hé?

Die boek is in 'n lekker geselstaal
geskryf wat dit toeganklik maak vir
die leek, maar die skrywer het dit ook
propvol wetenskaplike terme en idees
gelaai. Wat die volgepakte hoofstukke
egter maklik verstaanbaar maak is

die gedetailleerde illustrasies (deur die
skrywer cum bekwame kunstenaar sélf
gedoen), wat al die inligting vergesel,

en 'n bielie van 'n woordelys agter in

die boek, wat elke term deeglik en
geselsenderwys verduidelik. Hy wys ook
gereeld daarop hoe die akkumulasie van
baie van hierdie kleine organismes groot
uitwerkings op sosiale omstandighede,
lande en ekonomieé gehad het, en ook
nog steeds in ons daaglikse ophewings
veroorsaak.

Die besoek aan hierdie dieretuin laat
mens voel jy het al die ekwivalente van
die groot trekpleisters soos die leeus en
tiere besoek, maar ek sal graag in die
toekoms ook by hierdie skrywer n les wil
hé oor al die nie-skadelike organismes
wat met ons saamleef en help om ons
organe te laat werk soos hulle moet.

Dit is juis met die konsep van

wederkerigheid waarmee die boek mens

laat: ons is, of ons dit nou wil weet of nie,
saam met alles in en om ons, oppad na
ons uiteindelike bestemming. Hoe ons
ons lywe, die natuur (van die kleinste
bakterieé tot die grootste organismes)
en die hele samelewing behandel

het op die ou end 'n onomkeerbare
uitwerking op die toestand waarin ons
daar beland.

Oor die skrywer...

Prof. Francois Durand is 'n
paleontologg en ekoloog aan die
Universiteit van Johannesburg.

Sy entoesiasme, belesenheid,
uitgebreide kennis en veral sy
passie om dit te deel is 'n paar
van die kenmerke wat van prof.
Francois Durand s¢ 'n gewilde
gas op radioprogramme, TV-
programme en as spreker by
byeenkomste maak.




E4 livor oot bose vom /Zr//a Ik

dat ek maar net 'n storietjie is en nie

'n regte donkie van vleis en bloed nie.
Daar word mos geskinder dat ek net 'n
papierdonkie is. My houvrovu, Fiela, sé
dat sy graag wil weet watter soort papier
dit is want vir 'n papierdonkie is ek baie
vryerig. Sy sé dat met sulke soort papier
kan donkieverhoudinge nuwe hoogtes
bereik.

Ewenwel, nou anderdag staan ek alleen
en peins oor die lewe daar naby die
hek van ons kampie. Fiela was aan die
anderkant van die kampie en ek dink toe
daaraan hoe nodig dit is dat 'n donkie
ook kwaliteit tyd alleen moet hé. Terwyl
ek nog so staan en dink besef ek so
stadigaan dat iemand my roep. Toe sien

ek dat dit mense is daar by die hek en ek

vergeet heeltemal van die alleentyd.

Dis so lekker as die mense kom kuier.
Hulle het respek vir my en gesels so
mooi met my. Van opgewondenheid
gaan ek toe aan die balk terwyl ek hek
toe hardloop. Dis vir my self so 'n mooi
geluid as ek so hardloop en balk. Ek dink
die mense moet ook baie daarvan hou.

En daar is toe 'n vrou wat wat baie
vriendelik met my is. Ek het nie besef
wie dit is nie totdat dit stadigaan tot my
deurdring dat dit die Redakteur van my
tydskrif is. Ek het mos my eie tydskrif
waarin ek gereeld met julle gesels. Sy

is toe baie respekvol en gee virmy 'n

geskenk van wortels wat ek uit haar hand

eet. Sy het so mooi met my gepraat

en ek vir haar vertel hoe ek my tydskrif
geniet. Ons het lank gekuier en sy weet
nou ook hoe ek dink dat my tydskrif in
die toekoms verder geneem moet word.

Toe ek vir Fiela van die besoek en

die wortels vertel het sy my baie lelik
behandel. Sy sé daardie redakteurtjie
het net vir my wortels gegee sodat ek
beter kan sien. Dan kan ek die spoke
van daardie kamma resiesperde baie
duideliker sien en weet waarvoor ek
weghardloop. Sy weet te vertel dat
sy dink die redakteurtjie moes
einlik vir my van daardie papier
waarvan ek gepraat het gee,
want dan sal sy wat Fiela is my
potensiaal ten volle kan geniet.

